མཐོ་འབྲིང་སྐད་ཡིག་ངེས་སྦྱོང་དེབ་དང་པོ།                                                                   高中语文必修一

སྡེ་ཚན་དང་པོའི་ཆུ་ཚད་ཚད་ལེན་རྒྱུགས་ཆུང་།
དང་པོ། སྣེ་གཅིག་འདེམ་འཇུག（དྲི་བ་རེར་སྐར༢ ཁྱོན་སྐར༣༠）
༡. （   ）ནི་ལྗོངས་རྣམ་དང་དངོས་རྣམ་འབྲི་བའི་བླ་སྲོག་ལྟ་བུ་ཡིན།
A.བརྩེ་དུང་།  B.བརྗོད་བྱ།  C.རྗོད་བྱེད།
༢.ལྷུག་རྩོམ་གྱི་བརྗོད་བྱ་ནི（   ）ཡིན་དགོས།
A.དགོས་པའི་དབང་གིས་རྟོག་བཟོ་བྱས་ཆོག་པ་ཞིག  B.བདེན་པ་བདེན་ཐུབ་ཅིག  C.འཁྱོག་བརྗོད་དང་སྒྲོ་བཏགས་གང་རུང་སྤྱད་ཆོག་པ་ཞིག
༣.ལྷུག་རྩོམ་གྱི་རྩ་བའི་ཁྱད་ཆོས་ནི（   ）ཡིན།
A.བརྗོད་བྱ་ཐོར་ཡང་སྲོག་མི་ཐོར་བ།  B.སྲོག་ཐོར་ཡང་བརྗོད་བྱ་མི་ཐོར་བ།  C.བརྗོད་བྱ་ཐོར་ལ་སྲོག་ཀྱང་མི་ཐོར་བ། 

༤.བརྗོད་བྱའི་དོན་གང་ཡིན་པ་དེ་ཉིད་རྗོད་བྱེད་ཚིག་གི་ལམ་ནས་ཐད་ཀར་སྤེལ་བའི་ལྷུག་རྩོམ་གྱི་རྣམ་པ་ཞིག་ལ（   ）ཟེར།
A.ཐད་བརྗོད་ལྷུག་རྩོམ།  B. བསྡུས་བརྗོད་ལྷུག་རྩོམ།  C. ཡིད་འགྱུར་མཚོན་པའི་ལྷུག་རྩོམ། 

༥.དཔེ་རྒྱན་དང་གཟུགས་རྒྱན་གཉིས་ཀྱི་ངོ་བོའི་ཁྱད་པར་ནི（   ）ཡིན།
A.དཔེ་དོན་ངོ་བོ་ཐ་དད་དུ་བཀོད་མིན།  B. མཚུངས་པ་གསལ་བྱེད་ཀྱི་སྒྲ་ཡོད་མེད།  C. མཚུངས་ཆོས་ཡོད་མེད།
༦.གཤམ་གསལ་ལས་དག་ནོར་མེད་པའི་སྡེ་ནི（   ）ཡིན།
A. འཕྱང་མོ་མྱུག ཐལ་རྐྱ་འཚུབ་བེ་བ། ཟིལ་པ་ཕྲོམ་མེ་བ། འཐོབ་བྱའི་སྐལ་བ།

B. སྐྱི་གཡའ་བ། ནག་རོག་གེ ཟླ་བོར་འཁུམས། གཡང་ལུགས།
C. རྣམས་རྟོག ཚར་དུ་མངར་བ། ཕྱེ་མར་བརླགས། ཉམས་སྣང་།
༧.གཤམ་གསལ་ལས་འགྲེལ་བཤད་ཚང་མ་ཡང་དག་པའི་སྡེ་ནི（   ）ཡིན།
A. ཇ་ཡུན་ནི་ཇའམ་བཟའ་བཏུང་ཐེངས་གཅིག་སྤྱོད་པའི་ཡུན་ཚད་ལ་ཟེར། འཕྱང་མོ་ཉུག་ནི་ཐེ་ཚོམ་མེད་པའི་དོན། གཡང་ལུགས་ནི་ལུག་ཤེད་མོ་བཟང་པོ་ལ་ཟེར།
B. སོ་མ་ནི་གསར་པའམ་དྲི་ནོག་མེད་པ། སིམ་པ་ནི་བདེ་བའི་སྣང་བའམ་སྐྱིད་པའི་སྣང་བ། སྙེམས་པ་ནི་ཁེངས་དྲེགས་ཀྱི་རྣམ་པ་བསྟན་པ།
C. ཧོར་ཟླ་བཞི་པ་ནི་བོད་ཟླ་ལྔ་པ། ཆུ་སྟོད་ཟླ་བ་ནི་བོད་ཟླ་དྲུག་པ། ཟམ་མ་ཆད་ནི་རྒྱུན་མ་ཆད་པ། 
༨. གཤམ་ལས་ཚོར་བརྗེའི་འབྲི་ཐབས་སྤྱད་པ་ནི།（   ）ཡིན།
A.འོད་དང་གྲིབ་གཟུགས་གཉིས་ཕན་ཚུན་འགྲོས་མཉམ་པའི་འགྱུར་ཁུག་ཅིག་ཏུ་གྲུབ་པས་མགུལ་འཆང་སྒྲ་སྙན་གྱིས་སྦྲེང་བའི་རོལ་དབྱངས་གྲགས་ཅན་གྱི་ཟླ་བོར་འཁུམས།
B.ཀུན་གསལ་སྒེག་མོའི་ལུས་ལ་སྐྱ་ཐིང་ཐིང་གི་ཆུ་འཛིན་དར་ཟབ་ཀྱི་ན་བཟའ་ཀུན་ནས་བཀླུབས་འདུག་པ་ནི་ནོར་འཛིན་བུ་མོས་ཁ་བའི་གོས་དཀར་གྱོན་པ་ལ་འགྲན་ཞིང་སྙེམས་པ་ལྟར་སྣང་།
C.དགུང་མཚམས་སུ་ནུབ་ཀྱི་རིའི་བར་སེང་གེའི་ཁ་དང་རྔ་མོང་གི་རྒྱབ་འདྲ་བ་དག་ནས་ཉི་མའི་མདངས་སྣ་ཚོགས་པ་སྟོན་ཅིང་འགྲོ།
༩. གཤམ་ལས་རྟེན་དང་བརྟེན་པའི་འབྲེལ་སྒྲའི་ཁོངས་སུ་གཏོགས་པ་ནི（   ）ཡིན།
A. རི་བོ་གངས་ཅན་གྱི་མཛེས་ལྗོངས།  B .པད་རྫིང་གི་ཟླ་འོད།  C. ཁ་བ་བབས་རྗེས་ཀྱི་ཞོགས་པ།

༡༠.གཤམ་གསལ་ཕྲད་དག་གི་དོན་གྱི་འཇུག་ཚུལ་བཤད་པ་ཡང་དག་པ་ནི（   ）ཡིན།
A. གངས་རིག་མཐོན་པོ་དག་གི་རྩེ་ལ་འཆར་ཀའི་འོད་ཕོག་པས་གསེར་བཙོ་མ་བཞིན་དུ་འོད་འཚེར། ཞེས་པའི་རྟགས་ བཀོད་པའི “པས” སྒྲ་དེ་བྱེད་པ་པོ་གཙོ་བོ་ལ་འཇུག
B. ཉིན་མ་གཅིག་ལ་འབབ་འཛེགས་བྱས་པ་ཙམ་གྱིས་བསིལ་འདོད་ན་ནི་རི་རྩེ་གྲང་བའི་ཡུལ་དུ་སླེབས། དྲོ་འདོད་ན་ནི་ལུང་མཐིལ་ཚ་བའི་ཡུལ་དུ་སླེབས། ཡུལ་གཞན་དུ་ནི་ལ་གཅིག་གི་མགོ་མཇུག་རྫོགས་པ་ལ་སའི་རྣམ་པ་དེ་ཙམ་བརྗེས་མི་སྲིད། ཅེས་པའི་རྟགས་འཁོད་པའི“ནི”སྒྲ་དག་ལས་སྔ་མ་གཉིས་ནི་ནི་སྒྲ་དགར་བ་ལ་འཇུག་པ་དང་། ཕྱི་མ་དེ་ནི་སྒྲ་བརྣན་པར་འཇུག་པ་ཡིན།

C. དེ་ན་སྐྱེས་པའི་ཤིང་རིགས་དང་མེ་ཏོག་ཐམས་ཅད་ཀྱང་རི་རྩེ་ན་ཡེ་མེད། ཅེས་པའི“ཀྱང”ནི་རྒྱན་སྡུད་ཀྱི་སྡུད་པ་ལ་འཇུག་པ་ཡིན།
༡༡. 《ཁ་བ་བབས་རྗེས་ཀྱི་ཞོགས་པ》ཞེས་པའི་སློབ་ཚན་ནང“ཁ་བ”ནི་མཚོན་བྱེད་ཀྱི་དཔེ་ཡིན་པས། དེའི་མཚོན་བྱའི་དོན་ནི（   ）ཡིན།
A. གཤིས་བཟང་གི་མི་རྣམས།  B. གཤིས་ངན་གྱི་མི་རྣམས།  C. བློ་རིག་བཀྲ་བའི་བྱིས་པ་རྣམས། 
༡༢. གཤམ་ལས་སེམས་མེད་རབ་རྟོག་སྤྱད་པ་ནི（   ）ཡིན།
A. མེ་ཏོག་ལ་ལ་ནི་སྒེག་པའི་ཉམས་ཀྱིས་རྣམ་པར་དགོད། ལ་ལ་ནི་སྐྱེངས་པའི་ཚུལ་གྱིས་གང་བུ་འཛུམ།
B. ཆུ་ཁར་བུད་པའི་ལོ་འདབ་མཐོན་པོ་དག་ནི་སྒེག་ལྡན་གར་མའི་སྨད་གཡོགས་གཡོ་བ་དང་ཀུན་ནས་མཚུངས། 

C. གོ་ན་རྣ་བའི་བདུད་རྩི་ལ། མ་གོ་གླུ་ལ་འགྲེལ་བ་མེད།
༡༣. གཤམ་ལས་སྐད་ཆའི་གཏན་ཚིགས་དང་མཐུན་པ་ནི（   ）ཡིན།
A. ཉ་གང་ཟླ་བ་ཤར་བས་ཆུ་སྐྱེས་ཞལ་ཁ་ཕྱེ།
B. པད་རྫིང་གི་ཕྱོགས་བཞིའི་ཉེ་རྒྱང་གང་སར་རྒྱ་ལྕང་གིས་བཏུམས་པ་ལས་མང་ཆེ་ཤོས་ལྗོན་ཤིང་ཡིན།
C. ཟླ་འོད་མེད་པའི་མཚན་མོར་ལམ་ཕྲན་འདི་ནག་རོག་གེར་སྐྱི་གཡའ་བ་ཞིག་ཡོད།
༡༤. གཤམ་གསལ་ཚིག་དོན་ལ་འཁྲུལ་བ་མེད་པ་ནི（   ）ཡིན།
A. ལོ་མ་ལྷེབ་ཆེན་ཟིལ་པ་ཁྲོམ་མེ་དག་ལམ་གཡས་གཡོན་གཉིས་ན་འཛིངས་ཤིང་སྐྱེས། ཞེས་པའི“ཁྲོམ་མེ་བ”ཞེས་པས་ལོ་མའི་ཐོག་གི་ཟིལ་པ་ཆེ་བ་དང་མང་བའི་རྣམ་པ་མཚོན་པ་དང་།“འཛིངས”ཞེས་པས་ཕན་ཚུན་མ་འདྲེས་པར་ཐར་ཐོར་དུ་སྐྱེས་པའི་རྣམ་པ་མིག་མདུན་དུ་འཆར་བའི་ནུས་པ་ཐོན།
B. མེ་ཏོག་ལ་ལ་ནི་སྒེག་པའི་ཉམས་ཀྱིས་རྣམ་པར་དགོད། ལ་ལ་ནི་སྐྱེངས་པའི་ཚུལ་གྱིས་གང་བུ་འཛུམ། ཞེས་པའི“དགོད”ཅེས་པས་མེ་ཏོག་ལ་ལ་གང་བུའི་ཚུལ་དུ་ཡོད་པའི་རྣམ་པ་དང་། “འཛུམ”ཞེས་པས་མེ་ཏོག་བཞད་པའི་མཛེས་པ་མཚོན་ཡོད།

C. རི་རྩེ་རྣམས་སྨུག་པས་དཀྲིས། ཞེས་པའི“དཀྲིས”ཀྱིས་བསམ་བཞིན་མཛེས་པར་སྤྲས་པའི་ཉམས་ཐོན་འདུག
༡༥. རིམ་བཞིན་ཤར་ཕྱོགས（  ）ནམ་མཁའི་མཐའ་ལ་མཚམས་སྤྲིན་གྱི་འོད་མདངས་རྒྱས（  ）། ཁ་བའི་མལ་ཆས་ཀྱི་འོག（  ）འཇམ་མོག་གེར་གནས་པའི་གྲོང་ཚོ་ནི་སོ་མ་གཉིད་ལས་སད་པ་ལྟར་གྱུར། ཞེས་པའི་སྟོང་ཆའི་ནང་རིམ་བཞིན་ཕྲད་སྦྱར་ན་འོས་ཤིང་འཚམ་པ་ནི（  ）ཡིན། 
A. གྱི། ཞིང་། དུ།  B. ཀྱི། ཤིང་། ཏུ།  C.གི ཅིང་། སུ།
གཉིས་པ། སྟོང་ཆ་ཁ་བསྐང་རྒྱུ།（སྟོང་ཆ་རེར་སྐར༡ ཁྱོན་སྐར༡༠）
༡. བརྗོད་བྱ་མཚོན་སྟངས་དང་དོན་འཛིན་ཚུལ་མི་འདྲ་བའི་ཆ་ནས་ལྷུག་རྩོམ་ལ་དབྱེ་ན་གཉིས་ཡོད་དེ།       
       དང་།                  གཉིས་ཡོད།

༢.ལྗོངས་རྣམ་དང་དངོས་རྣམ་འབྲི་སྐབས་ལྟ་ཞིབ་བྱེད་གནས་གཙོ་བོ་གཉིས་ཡོད་དེ།              དང་།                  གཉིས་སོ། །
༣.ལྗོངས་རྣམ་དང་དངོས་རྣམ་གྱི་ཁྱད་ཆོས་ལ           དང་།           གཉིས་ཡོད།
༤.ལྷུག་རྩོམ་ཞིག་ལ་གཅིག་ནས         ཡོད་དགོས་ལ། གཉིས་ནས           ཡོད་དགོས།
༥.ལྗོངས་རྣམ་དང་དངོས་རྣམ་འབྲི་བར་ལྗོངས་དང་དངོས་པོའི           དམ་པོར་འཛིན་དགོས།
༦.《རི་བོ་གངས་ཅན་གྱི་མཛེས་ལྗོངས》ནི                                                     

ལས་བདམས།
གསུམ་པ། དྲི་བར་ལན་གདབ་རྒྱུ།（ཁྱོན་སྐར༡༠）
༡.ལྷུག་རྩོམ་ནི་རྩོམ་རིག་གི་དབྱེ་བ་ཆེན་པོ་བཞིའི་ཁོངས་སུ་གཏོགས་པས། རྩོམ་རིག་གི་དབྱེ་བ་ཆེན་པོ་བཞི་ལས་གཞན་ གསུམ་ནི་གང་དག་ཡིན།（སྐར༣）
༢. དཔེ་རྒྱན་དང་གཟུགས་རྒྱན་གཉིས་ཀྱི་ངོ་བོའི་ཁྱད་པར་གང་ཡིན།（སྐར༣）
༣. ལྗོངས་རྣམ་དང་དངོས་རྣམ་འབྲི་བའི་བླ་སྲོག་གང་། རྒྱུ་མཚན་ཅི།（སྐར༤）
བཞི་པ། ལྟ་ཀློག་དབྱེ་ཞིབ།（ཁྱོན་སྐར༡༥）
གཤམ་གྱི་ཚིག་ཕྲེང་བཀླགས་ཏེ་དྲི་བར་ལན་གདབ་དགོས།
ཧི་མ་ལ་ཡའི་རི་འདབ་ཟུར་གསུམ་དུ་གནས་པའི་བྱང་གི་ངོས་ན་རི་བོ་ཧི་མ་ལ་ཡའམ་གངས་ཀྱི་རི་རྒྱུད་མཐོ་ཞིང་མཚམས་མ་ཆད་པ་དར་དཀར་གྱི་ཡོལ་བ་ལྟ་བུ། ཤར་ན་ཡུན་ནན་དང་ནུབ་ན་ཏ་ཟིག་ཡུལ་དབུས་ལ་ཐུག་གི་བར་དུ་བརྐྱངས་པའི་རི་འདིའི་བྱང་ངོས་མཐིལ་དམའ་བའི་ཕྱོགས་རྣམས་ནི་རང་རེའི་ཡུལ་དུ་འདུག་ལ། དེ་ནས་ལྷོ་ལ་ཕར་ཤེལ་གྱི་ཀ་བ་ལྟ་བུའི་གངས་རི་སྟོང་ཕྲག་དུ་མའི་ཕྲེང་བ་རང་རེའི་ཡུལ་གྱི་མུ་ཁྱུད་དང་དོན་གཅིག་པ་དང་། གངས་རི་བརྒལ་བ་ན་ཤུག་པའི་ནགས་ཚལ་ཅན་གྱི་རི་ཀླུང་དུ་མ་དང་། དེ་ནས་ཕར་ལ་ཐང་ཤིང་གི་ཚལ་སྤྲིན་ནག་འཁྲིགས་པ་ལྟ་བུ་དང་། དེ་ནས་མར་སྨྱུག་མའི་ནགས་ཚལ་ལྗང་ཐིང་ངེ་བ་དང་། དེ་ནས་ཞོལ་དུ་ཕེབས་ཏེ། སྤོས་དཀར་གྱི་ཤིང་དང་། ནྱ་གྲོ་ཏ། ཨཤྭཪྠ་ཆུ་ཤིང་ལ་སོགས་པའི་ནགས་ཚལ་མེ་ཏོག་ཁྲོམ་མེ་བ་དག་ལམ་གྱི་ཕྱོགས་གཡས་གཡོན་གཉིས་ན་འཛིངས་ཤིང་སྐྱེས་པ། མཐོང་མ་མྱོང་བའི་བྱིའུ་སྣ་ཚོགས་ཚོགས་ཀྱིས་སྐད་སྒྲོག་པ། སྨུག་སྤྲིན་དཀར་པོའི་གསེབ་ན་རྩེ་མོ་ཡར་འཕགས་པའི་རི་མཐོངས་ནགས་ཚོམ་བུས་བརྒྱན་པ་དག་ན་གྲོང་ཁྱིམ་གཉིས་གསུམ་སྦྲེལ་བ། རྩྭའི་ཐོག་ཕུབས་པ་དང་སྨྱུག་མའི་ཀ་བ་བཞིས་ལྷང་ངེར་བཏེགས་པའི་ལྡིང་ཁང་མེ་ཏོག་གི་འཁྲི་ཤིང་སྣ་ཚོགས་ཀྱིས་གཡོགས་པ་ཅན་སྣང་ངོ་། །
ནམ་ལངས་པ་ན་དེ་ནས་བལྟས་པས་གངས་རི་མཐོན་པོ་དག་གི་རྩེ་ལ་འཆར་ཀའི་འོད་ཕོག་པས་གསེར་བཙོ་མ་བཞིན་དུ་འཚེར་ཞིང་། སྤྲིན་དཀར་པོའི་རླབས་བརྩེགས་པ་དཔག་ཚད་དུ་མའི་མཐའ་ལ་བརྐྱངས་པའི་བར་བར་དག་ན། ནགས་ཚོམ་བུ་དང་རི་ཆེན་པོ་དག་གི་རྩེ་མོ་གླིང་ཕྲན་བཞིན་དུ་མངོན་ཏེ། དེ་ལ་ཧི་མ་ལ་ཡའི་སྤྲིན་གྱི་རྒྱ་མཚོ་ཞེས་ཕྱོགས་ཀུན་ཏུ་གྲགས་ཤིང་། སྐྱེ་བོ་དག་ཆེད་དུ་གཉེར་ནས་བལྟར་འོང་བར་བྱེད་དོ། ། ལུང་མཐིལ་རྣམས་ན་ཆུ་བོ་ཆེན་པོ་དག་ངུར་སྒྲ་སྒྲོག་ཅིང་གྱ་མ་གྱུར་འགྲོ། འཇུག་ངོགས་རྣམས་སུ་འབྲས་དང་། གྲོ་སྲན་ལ་སོགས་པའི་མེ་ཏོག་སྣ་ཚོགས་ཀྱི་ཞིང་ཁ་དང་། ས་ཁོད་ཡངས་པའི་ཕྱོགས་རྣམས་ན་ནི་ཚོང་རྡལ་དང་བཅས་པའི་གྲོང་ཆེ་ཆུང་དུ་མས་བརྒྱན་ཅིང་། ཤས་ཆེར་བསིལ་དྲོད་སྙོམས་པའི་ཡུལ་གྱི་མི་རིགས་དཀར་ལ་དམར་བའི་མདངས་ཆགས་པ་དག་གིས་བཟུང་། ཉིན་མ་གཅིག་ལ་འབབ་འཛེགས་བྱས་པ་ཙམ་གྱིས་བསིལ་འདོད་ན་ནི་རི་རྩེ་གྲང་བའི་ཡུལ་དུ་སླེབས། དྲོ་འདོད་ན་ནི་ལུང་མཐིལ་ཚ་བའི་ཡུལ་དུ་སླེབས། ཡུལ་གཞན་དུ་ནི་ལ་གཅིག་གི་མགོ་མཇུག་རྫོགས་པ་ལ་སའི་རྣམ་པ་དེ་ཙམ་བརྗེས་མི་སྲིད་མོད། རྒྱ་གར་ཕྱོགས་ཀྱི་རི་འདི་དག་ནི་རི་རྩེ་ཤིན་ཏུ་བསིལ་བ་དགུན་ཁ་བ་ཡང་བག་རེ་འབབ་ས་ཞིག་ནས་མར་ལ་ཚ་ལམ་གཅིག་སོང་ཚེ་དྲོ་གྲང་དེ་ཙམ་དུ་བརྗེས། དེ་ན་སྐྱེས་པའི་ཤིང་རིགས་དང་མེ་ཏོག་ཐམས་ཅད་ཀྱང་རི་རྩེ་ན་ཡེ་མེད། བྱ་བྱིའུ་ཐམས་ཅད་ཀྱང་བརྗེས། དེ་ནས་མར་ལ་ཇ་ཡུན་ཙམ་སོང་བས་སྔར་གྱི་དེ་ཐམས་ཅད་བརྗེས་པ་སོགས་ཉིན་གཅིག་པོ་དེ་ལ་རྨི་ལམ་གྱི་སྣང་བ་འཆར་བ་ཞིག་འོངས། དུས་ཕྱིས་ཨིང་ལན་པ་དག་གིས་བཀོད་ཁྱབ་བྱས་ཏེ་ཆུ་རྣམས་ལ་ལྕགས་ཟམ་དང་། ལམ་རྣམས་ལ་རྡོ་གཅལ་བཏིང་། རི་ལྡིང་དང་རི་ཞོལ་ཅི་རིགས་པར་སྐྱེད་ཚལ་དང་ཁང་བཟང་སྣ་ཚོགས་པ་བཟོས་ཏེ་ཆེས་ངོ་མཚར་བ་མང་དུ་བྱས་མོད། འོན་ཀྱང་དེ་ཚོ་སྨྲན་རིན་མ་ཆོག་པ་ཞིག་སྟེ། ལར་བསྐལ་བའི་ཆགས་སྟངས་ཉིད་ཀྱིས་རི་བོ་གངས་ཅན་གྱི་ལྗོངས་འདི། ངེས་པར་ལྷའི་ཡུལ་དང་རྨི་ལམ་གྱི་ཞིང་ལྟ་བུ་ཞིག་ཏུ་གྲུབ་འདུག་སྟེ། འདི་ལྟ་བུའི་ཡུལ་ལྗོངས་མཛེས་ལ་ཉམས་དགའ་བ་ཕྱོགས་གང་ན་ཡང་མི་སྣང་ངོ་ཞེས་གྲགས་ཏེ་དོན་ལ་ཡང་གནས་པའོ། །
《རི་བོ་གངས་ཅན་གྱི་མཛེས་ལྗོངས》ལས།
༡. རྟགས“   ”བཀོད་པའི་ཚིག་ཕྲེང་ནང་སྤྱད་པའི་ཡུལ་ལྗོངས་འབྲི་ཐབས་ནི（   ）ཡིན།（སྐར༡）
A.རྒྱང་རིང་ནས་ཉེ་བའི་འབྲི་ཐབས།  B.གནས་སྤོས་ཏེ་ལྗོངས་བརྗེ་བའི་རིམ་པ་ལྟར་འབྲི་བ།
C.གནས་ས་གཏན་འཁེལ་བྱས་ཏེ་མཐའ་འཁོར་གྱི་ལྗོངས་འབྲི་བ།
༢.གཤམ་གསལ་རྟགས་བཀོད་པའི་ཕྲད་དག་གི་དོན་གྱི་འཇུག་ཚུལ་བྲི་དགོས།（སྐར༤）
 eq \o\ac(○,1)ནམ་ལངས་པ་ན་དེ་ནས་བལྟས།

 eq \o\ac(○,2)ཉིན་མ་གཅིག་ལ་འབབ་འཛེགས་བྱས་པ་ཙམ་གྱིས་བསིལ་འདོད་ན་ནི་རི་རྩེ་གྲང་བའི་ཡུལ་དུ་སླེབས། དྲོ་འདོད་ན་ནི་ལུང་མཐིལ་ཚ་བའི་ཡུལ་དུ་སླེབས། ཡུལ་གཞན་དུ་ནི་ལ་གཅིག་གི་མགོ་མཇུག་རྫོགས་པ་ལ་སའི་རྣམ་པ་དེ་ཙམ་བརྗེས་མི་སྲིད།

༣. གཤམ་གྱི་རྟགས་བཀོད་པའི་ཚིག་གིས་དོན་སྟོན་པའི་ཐད་ཐོན་པའི་ནུས་པ་ཤོད།（སྐར༣）
 eq \o\ac(○,1) སྤོས་དཀར་གྱི་ཤིང་དང་། ནྱ་གྲོ་ཏ། ཨཤྭཪྠ་ཆུ་ཤིང་ལ་སོགས་པའི་ནགས་ཚལ་མེ་ཏོག་ཁྲོམ་མེ་བ་དག་ལམ་གྱི་ཕྱོགས་ གཡས་གཡོན་གཉིས་ན་འཛིངས་ཤིང་སྐྱེས་པ།
 eq \o\ac(○,2) གངས་རི་མཐོན་པོ་དག་གི་རྩེ་ལ་འཆར་ཀའི་འོད་ཕོག་པས་གསེར་བཙོ་མ་བཞིན་དུ་འཚེར། 
 eq \o\ac(○,3)སྤྲིན་དཀར་པོའི་རླབས་བརྩེགས་པ་དཔག་ཚད་དུ་མའི་མཐའ་ལ་བརྐྱངས་པ།

༤. འགྲེལ་བ་བྱ་རྒྱུ།（སྐར༣）
 eq \o\ac(○,1) འཆར་ཀ                                                                              
 eq \o\ac(○,2) བཙོ་མ།                                                                               

 eq \o\ac(○,3) བཀོད་ཁྱབ།                                                                              

༥. “ཐང་ཤིང་གི་ཚལ་སྤྲིན་ནག་འཁྲིགས་པ་ལྟ་བུ”ཞེས་པ་དང་། “ཐང་ཤིང་གི་ཚལ་སྟུག་པོ” ཞེས་པའི་འབྲི་སྟངས་ གཉིས་ལ་དོན་སྟོན་སྟངས་ཐད་མི་འདྲ་བའི་ཁྱད་པར་གང་ཡོད།（སྐར༤）
ལྔ་པ། རྩོམ་ཡིག་བྲི་རྒྱུ།（ཁྱོན་སྐར༣༥）
ལྗོངས་དངོས་ཤིག་ཞིབ་འབྲི་བྱེད་དུས། ཤིན་ཏུ་གལ་ཆེ་བ་ནི་ལྗོངས་དངོས་དེ་ལ་ལྟ་ཞིབ་ཞིབ་པར་བྱ་རྒྱུ་དེ་ཡིན། རྩོམ་པ་པོས་བྲི་བྱའི་ལྗོངས་དངོས་ལ་ལྟ་ཞིབ་ནན་པོ་བྱས་ཡོད་པའི་རྐྱེན་གྱིས་བྲིས་པའི་ལྗོངས་དངོས་དེ་ང་ཚོའི་མིག་ལམ་དུ་གཟུགས་ཅན་བཞིན་དུ་འཆར་བ་ཞིག་བྱུང་ཡོད། དེས་ན། ཁྱོད་ཀྱིས་རང་ཡུལ་གྱི་དུས་བཞིའི་འགྱུར་བ་དང་། ཁོར་ཡུག་གི་མཛེས་ལྗོངས། ཡུལ་གཞན་དུ་སྐྱོད་དུས་ཀྱི་ལམ་བར་གྱི་མཐོང་ཐོས་སོགས་ལ་ལྟ་ཞིབ་ཞིབ་མོ་བྱས་རྗེས། ཡུལ་གྱི་རྣམ་པ་དང་དུས་ཀྱི་འགྱུར་བ་ལས་བྱུང་བའི་རང་བྱུང་གི་སྣང་ཚུལ་མཚོན་པའི་ལྷུག་རྩོམ་ཞིག་ཕྲིས་དང་།
རྩོམ་འབྲིའི་རེ་བ།
༡.རྩོམ་ཡིག་གི་ཁ་བྱང་རང་ཉིད་ཀྱིས་གཏན་འཁེལ་བྱེད་དགོས།
༢. བརྗོད་བྱ་ཁ་གསལ་ལ། རྗོད་བྱེད་དག་ཅིང་ཁམས་གཙང་བ། 

༣.ཚེག་ཁྱིམ༦༠༠ཡན་ལོན་པ་དགོས།

